
Seduta tal-31 ta' Mejju, 2007

Rikors Numru. 1/2004

Joseph Azzopardi.
Angelo Azzopardi,
John Azzopardi,
Rita Sultana, u
Rita Azzopardi .
S
Peter Paul Portelli .

Ic-Chairman ,

Ra r-Rikors fejn ir-rikorrenti, wara li ppremettew :

[lli huma jikru lill-intimat il-fond fin-Nadur, Ghawdex, Triq il-
Hanaq, numru wiehed u erbghin (41), illum maghruf ukoll
bl-isem 'McKren's Bakery', u dan versu l-kera ta' tnax-il
lira u hamsin ¢entezmu (Lm12.50c) pagabbli kull sena fil-

hmistax (15) ta' Mejju b'lura;

llli fdawn Il-ahhar xhur I|-intimat beda jwettaq diversi
xoghlijiet, inkluzi xoghlijiet strutturali, fil-fond lokatizju, u
dan kollu minghajr il-kunsens, anzi kontra [-volonta'
espressa tar-rikorrenti ;

[lli di piu’, dawn ix-xoghlijiet saru kollha minghajr qabel ma
gie ottenut il-permess relattiv, necessarju skond il-ligi, u
minghand |-Awtorita' ta' malta dwar Ambjent u lppjanar, u
kwindi saru llegalment, u I-fatt minnu nnifsu illi l-intimat
wettag dawn ix-xoghlijiet gia assoggetta lill-esponenti ghal
proceduri ta' "avviz ta' twettig u biex tieqaf* da parti tal-
istess Awtorita' ;

llli l-esponenti jridu ghalhekk illi fi tmiem I-iskadenza
korrenti, jigu awtorizzati jitterminaw il-kirja u jirriprendu I-
pussess tal-istess fond ;

Talbu illi dan il-Bord jghogbu jawtorizzahom li ma jgeddux
il-lokazzjoni tal-fond fuq indikat fi tmiem il-perijodu ta' kera
llum korrenti, u jirriprendu I-pussess tal-istess fond .

Ra r-Risposta ta’ I-intimat fis-sens illi :

llli dan ir-rikors ged jigi kkontestat bhals nfondat fid-dritt u
fil-fatt .

lIli ghal dak li jirrigwarda x-xoghol, dan jikkonsisti biss u
b'mod esklussiv f'xoghlijiet ferm limitati ordnati mill-
awtoritajiet sanitarji u ¢ioe' pavimentar u xoghlijiet inizjali
intizi ghall-kostruzzjoni ta' toilet .

[l dawn ix-xoghlijiet fil-parametri tax-xoghlijiet li I-ligi
tippermetti li jsiru mill-inkwilin .

Il fil-kors ta" dawn ix-xoghlijiet I-esponenti intalab sabiex
jissottometti applikazzjoni lill-MEPA u effettivament din |-
applikazzjoni giet prontement sottomessa . Ix-xoghlijiet
gew sospizi sakemm jinkisbu dawn il-permessi .

lIli ghalhekk dan ir-rikors ghandu jigi michud bl-ispejjez
kontra r-rikorrenti .

Ra |-verbal ta’ I-udjenza tal-25 ta’ Jannar 2007 fejn dan ir-
Rikors thalla ghal-lum ghad-decizjoni .

Ra n-nota ta’ sottomissjonijiet tar-rikorrenti .
Ra [-atti |-ohra kollha tal-process, inkluzi x-xhieda
mismugha u l-affidavits u dokumenti esebiti .

Ikkunsidra :

[lli I-unika raguni migjuba mir-rikorrenti ghaliex dan il-Bord
ghandu jittermina I-kirja u jawtorizzahom jirriprendu |-
pussess tal-fond indikat fir-Rikors, tirrigwarda |-
allegazzjoni taghhom illi l-intimat "beda jwettaq diversi
xoghlijiet, inkluzi xoghlijiet strutturali fil-fond lokatizju, u
dan kollu minghajr il-kunsens, anzi kontra il-volonta'
espressa tar-rikorrenti" . Din ir-raguni hija bbazata fuq I-
artikolu 9(a) tal-Kap. 69, li fost hwejjeg ohra jintitola s-sid
jiehu lura r-ripresa ta' fond mikri jekk il-kerrej "ikun
ghamel hsara hafna fil-fond” . Fis-sustanza r-rikorrenti
geghdin jilmentaw minn dawn ix-xoghlijiet mhux
awtorizzati :

I id-distruzzjoni ta' erba' injibi li kienu
jintuzaw fl-antik ghall-ghagna ta' I-ghagina ;

. it-twahhil ta' madum gdid tal-hajt fug dak
l-antik ;

il it-tnehhija ta' parti mill-imramma fil-hajt li
jaghti ghat-trig sabiex tkun tista' ssir l-istallazzjoni ta' toilet

\Y2 hood quddiem il-bokka tal-forn Ili minnha
tohrog ¢umnija taz-zingu ghal fuq il-bejt tal-forn, li ma
jifformax parti mill-fond mikri lill-intimat ;

V. it-twahnil ta' tabella ta' I-injam fil-fac¢ata
ta' barra tal-forn, fug bracket tal-hadid, imgabbad mal-haijt
permezz ta' zewg roll bolts*

! ara verbal ta' l-acéess fuq il-post a fol 100 -101 tal-process .

Mhux kontestat illi ghal dawn ix-xoghlijiet I-intimat ma
kellux l-approvazzjoni tas-sidien . Imma fir-rigward ta'
uhud minnhom bhall-madum tal-haijt, it-toilet, il-hood u ¢-
¢cumnija, I-intimat jikkontendi illi kellu jaghmilhom
minhabba I-ligijiet sanitarji .  Minkejja li jista' jkun [i |-
intimat gie kostrett jaghmel xi alterazzjonijiet fil-fond mikri
sabiex ma jitlifx il-licenzja tieghu ta' bakery, u ghalhekk
mhux b'xi sempli¢i kapri¢¢, tibga' xorta wahda I-htiega li
jigi ezaminat jekk ix-xoghlijiet lamentati humiex
permissibbli jew le.

[I-Qrati taghna kelhom diversi okkazjonijiet jippronunzjaw
rwiehhom fuq raguni simili ghat-terminazzjoni tal-kirja . II-
kriterji stabiliti mill-gurisprudenza li ghandhom jiggwidaw
il-gudikant biex jara jekk I-alterazzjonijiet maghmula
minghajr il-kunsens tas-sid humiex permissibbli, huma s-
segwenti :

I Ix-xoghlijiet iridu jkunu parzjali u mhux ta'
importanza straordinarja ;

. ma jbiddlux id-destinazzjoni espressa
jew presunta tal-lokazzjoni ;

iii. ma jipprequdikawx id-drittijiet tal-
proprjeta’ specjalment ghal dak li jirrigwarda s-solidita’ tal-
fabbrikat ;

Iv. jistghu jigu rimossi flokhom fit-tarf tal-
lokazzjoni ;

V. ikunu necessarji jew utili ghall-godiment
tal-post .

Fil-kawza fl-ismijet : "L. Cachia Zammit Randon vs C.
Mifsud Bonnici** intgal illi : "Kemm-il darba I-kerrej
josserva dawn il-kondizzjonijiet, allura hu jkun ged igawdi
u juzgha I-fond tieghu bhala 'bonus pater familias' . F'dan
l-istess gudikat gie kkwotat il-Pacifici Mazzoni fis-sens li
minhabba fil-progress, huwa necessarju illi xoghlijiet u

2 kollez. vol. XXIX. 1. 681 .

alterazzjonijiet strutturali darba ipprojibiti jigu permessi .
Kawzi ohra fejn gew permessi alterazzjonijiet strutturali
huma : "Bonnici vs Cesareo" fejn i¢¢artet fac¢ata ta' hanut
sabiex tigi ffurmata armatura®, "Gauci vs Borg" fejn gie
permess il-bini ta' kamra fbitha*; "Brincat vs Stivala" fejn
il-konvenut waqqga' kamra u bnieha b'mod divers u fetah
twieqi godda® .

Kawza ferm rilevanti ghall-kaz prezenti, peress illi wkoll
kienet tirrigwarda alterazzjonijiet simili maghmula f'dar ta'
Certu karattru, hija "Catherine Genovese vs. Francis
Schembri",® fejn intqal illi :

"Biex wiehed jara x'modifikazzjonijiet huma legittimi jew le,
wiehed ghandu jhares lejn ic-Cirkostanzi tal-kaz . Dan
ghaliex mhux facli Ii dawn jigu formulati b'xi regola preciza
u fjkun perikoluz i wiehed jipprova jkun dommatiku in
materja . Huwa veru illi d-dottrima legali stabiliet certi linji
gwida, ad exemplum, li t-tibdiliet ikunu parzjali, mhux ta'
importanza kbira, ma jbiddlux id-destinazjoni tal-fond, u
ma jippregudikawx lis-sid . B'danakollu stante li din il-
materja hi wahda ta' apprezzament ta' fatt, din
necessarjament tithalla fl-ghaqli gudizzju tal-gudikant biex
mill-provi jiddetermina |-legittimita’ tal-kambjamenti, tenut
s'intendi qies tan-necessita’ u utilita’ li ghandu I-kerrej
ghall-ahjar tgawdija tal-fond" .

Hekk ukoll inghad f'dan ir-rigward illi : " ... biex jirnexxi fl-
azzjoni tieghu, ir-rikorrent appellat irid jipprova (1) li hemm
danni konsiderevoli fil-fond de quo u (2) i dawn id-danni
gew ikkagunati mill-kerrej, ¢joe mill-infimat ... Mhux
bizzejjed i r-rikorrent appellant jipprova li I-kerrej ikkaguna
danni fil-fond jekk ma jipprovax ukoll li d-danni huma
konsiderevoli . Hekk ukoll lanqas huwa bizzejjed i
jipprova li hemm danni konsiderevoli fil-fond jekk ma
jippruvax li dawn gew ikkagunati mill-kerrej." ’

* kollez. vol. XXXIII. 11. 35 .

“ kollez. vol. XLII. I. 415 .

> kollez. vol. XLV. Il. 693; ara wkoll : Baldacchino vs Bellizzi vol.
XXXVI. I1. 493; Grech vs Gauci vol. XXXVII. I. 156 ; Muscat vs
Azzopardi vol. XL. I. 635 u Cassar vs Testa vol. XLI.I. 708 .

® Appell : 16.12.2002 .

" Appell : Grazio Gerada vs Salvatore Pace : 5.3.1984 .

Jekk nikkunsidraw wahda wahda x-xoghlijiet lamentati,
insibu illi, apparti d-distruzzjoni ta' l-injiebi ta' [-ghagna, li
difficilment jistghu jigu sostitwiti b'ohrajn simili, dawn ix-
xoghlijiet huma kollha riversibli u lanqas gie allegat illi b'xi
mod ipperikolaw I-istabilita’ tal-post . L-uzu ta' madum
ta¢-ceramika bajda mal-hitan ta' forn antik, u t-tqeghid ta'
hood u c¢umnija taz-zingu, jistghu jnaqqsu xi ftit mill-
karattru tal-bini, bhala wiehed ta' c¢ertu gedem, imma
b'dagshekk ma jidhirx illi dawn |-alterazzjonijiet faciiment
riversibbli, ghandhom igibu s-sanzjoni estrema mahsuba
mill-ligi ghal min jaghmel xoghlijiet mhux awtorizzati fil-
fond mikri . Hekk ukoll I-uniku xoghol strutturali li sar kien
it-tnenhija ta' parti mill-imramma tal-hajt taht tiega ezistenti
bejn zewd hnejjiet, sabiex fl-ispazju mirbuh, isir toilet zghir

Ma jirrizultax illi b'dagshekk saret xi hsara strutturali fil-
bini, u dan ix-xoghol ukoll huwa riversibbli minghajr hafna
diskapitu .  Huwa minnu illi r-roll bolts tal-bracket tat-
tabella, biz-zmien jistghu jaghmlu xi hsara fil-gebla, u
jkunu jinnecesitaw il-bdil ta' xi zewd kantuni fil-fac¢ata,
imma langas din ma tista' tigi kklassifkata bhala xi hsara
konsiderevoli kif trid il-ligi .

Ir-rikorrenti jilmentaw ukoll illi x-xoghljiet intraprizi mill-
intimat ma kienux koperti mill-permessi mehtiega mill-
Awtorita' ta' Malta ghall-Ambjent u zvilupp, u nfatti kienet
anke harget stop notice sew fil-konfront tieghu, kif ukoll
kontra taghhom stess f'dan ir-rigward . Imma, apparti I-fatt
illi ma jidhirx illi din ir-raguni, li m'hi mkien kontemplata
mil-ligi,  hija wahda illi tista' twassal ghas-sanzjoni
estrema tax-xoljiment tal-kirja, fil-kaz in ezami jirrizulta illi
l-intimat eventwalment ¢ab il-permessi mehtiega u I-
Awtorita' ma hadet ebda passi ulterjuri f'dan ir-riwgard .

Ghal dawn il-motivi, billi r-raguni migjuba mir-rikorrenti
ghaliex ghandha tigi terminata I-kirja tal-fond indikat fir-
Rikors ma rrizultatx, it-talba tar-rikorrenti ged tigi mi¢huda,
bl-ispejjez kontra taghhom .

< Sentenza Finali >

